
□Hoz Saubangj sij Cinz Siengzcouh Liuz Gingliuj Cinz Siengzgen hoiz

韦 国 清 上 将 主 政 广 西 二 十 年

Veiz Gozcingh Sangcieng Cawj-
guenj Guengjsae Ngeihcib Bi

Gyoengqde baezneix okbae,caemh dwg bae caenh’itbouhngeixyaeng leihyungh dienhguenq couraemx gaijgez nazreih DieggumzDahyougyangh yungh raemx guh ndaejguh mbouj ndaej doeng. Cinz Yinggihnyinhnaeuz, cijaeu miz dienh le,leihyungh dienhguenq cou raemxgaijgez gizneix yungh raemx dwg guhndaej doeng.Gyoengqde danghaemh cixdaengz Baksaek, caeuq gij dungzcidiveij doengzcaez vuenheij gwn ndaep.Bonjlaiz, Veiz Gozcingh lij siengjcaeuq gij goengdaeuz dungzci diveijdamzdamz guh hong, gij dungzci diveijnaeuz, haemhneix miz vwnzyi yienjok,genyi ngoenzcog caiq damz. CinzYinggih naeuz, ngoenzneix gwncieng,bae caeuq daihgya ngonz biujyienjgonq, ngoenzcog caiq damz ba! De

doengzeiq lo.Ndwencieng coit, diveij guh legyoeblwnh hawj song boux goengdaeuzswcigih. Liux le Yangz Lez、CwngSaudungh、Cinz Canj daengj vunz lijbuenx gyoengqde bae ngonzyawj leGvanjvwnzvuz Gwzming Dahyou-gyangh caeuq Suijgu Dahcwngzbihoz.Dangngoenz banringzgvaq,gyoengqde daiq gij vwndiz dieglaux

liz Baksaek, gig haemh cix dauqmadaengz Namzningz.Veiz Gozcingh caeuq CinzYinggih daj Baksaek dauqma mboujndaej geij nanz, Danz Cinlinzfucungjlij ndaej iucingj daengzGuengjsae gaujcaz, Veiz Gozcinghdaegeiq cingj fucungjlij baeBaksaek ngonzngonz, muengh debang vunzlai dieglaux gangjgangj

vah. Fucungjlij dapwngq lo, dedingq diveij gyoeblwnh le naeuz:
“Aen dieglaux gwzming neix okgvaq haujlai goengrengz hawjhongsaeh gaijfang Cungguek, seizneixvanzlij maqhuz hoj, gou sim nanzsouhha!” De dapwngq dauqbae le cixcaeuq mizgven bumwnz ngeixyaeng,caenhliengh bangmuengz. (caengz sat)

Seiz lij iq, ndaw ranz beixnuengx
lai, ngoenznaengz gwn haeux mbouj
imq, daxmeh cijndaej yungh rek hung
daeuj cawj souhhaeuxyangz, hoeng
ndaw ranz geij beixnuengx, moix boux
daek sam seiq vanj, ndaw rek couh
yaek raen daej lo, souhhaeuxyangz
haeux noix raemx lai, sawrikrik, gwn
roengzbae mbouj geijlai nanz couh
dungx iek lo, rek souhhaeuxyangz
mbouj gaeuq dou geij beixnuengx gwn
ngoenz ndeu. Seizhaenx, siengj gwn
donq noh ndeu gig nanz, lajriengh
ciengx miz saek duz bit gaeq, cungj sij
mbouj ndaej gaj gwn, daxmeh naeuz,
caj duzde hung le, dawz bae haw gai,
aeu cienz cawx gyu cawx lauz.

Geiq ndaej miz bi ndeu, caetnyied
cibseiq gaj bit, haemhhaenx, daeg-
nuengx aenvih gyangngoenz guhcaemz
baeg lai, ninz ndaek mbouj roxnyinh
gwn caeuz, daxmeh couh nep aen
ga’bit caeuq geij gaiq nohbit dwk
roengz ndaw ganghaeux ce hawj
daegnuengx haetlaeng ndiu daeuj gwn.
Gyanghwnz, gou caeuq daegngeih song
boux couh laeglemx hwnq daeuj caeg
gwn nohbit de liux bae, daxmeh rox le
ndaq dou baez haenq ndeu. Seizneix
siengj hwnjdaeuj, caen ndeiriu ha.

Seizhaenx, vunz ndaw mbanj
saenq cungj maezsaenq ndeu, couh
dwg lwgnyez iq doek bangxdaemz
roxnaeuz doek bangxdah, bouxgeq
couh naeuz lwgnyez deng rwi hoenz lo,
aeu bae rouhhoenz ma, baelaeng
lwgnyez cij ndangcang. Gyoengqde
couh aeu aen gyaeqgaeq roxnaeuz aen
gyaeqbit ndeu dwk roengz ndaw roemx
bae, lij dwk gaemz haeuxsan ndeu
roengzbae, caiq aeu sam diuz yieng
daiq boux lwgyez haenx bae daengz
henz daemz henz dah, mehbuz de youq

henz daemz roxnaeuz henz dah vat sam
mbat le cij dauqma ranz, cawj gij
haeuxsan caeuq aen gyaeq haenx hawj
lwgnyez de gwn, gij hoenz bouxde
couh dauq lo. Dingq bouxgeq naeuz
gij neix heuhguh“rouhhoenz.”

Gou lij iq hix deng“rwi hoenz”
gvaq, hix ndaej gwn gyaeqhoenz gvaq,
gij feihdauh de hoem raixcaix.

Miz baez ndeu, gou gag youq ranz
guhcaemz, mbouj rox baenzlawz ndonj
daengz lajriengh bae yawj raen duz
gaeqmeh ndaem ranz gou boemz youq

ndaw laeux ok ndaej sam aen gyaeq.
Gou couh siengj dawz sam aen gyaeq
haenx ma cien gwn, lij caengz ndaej
cien, siengj hwnj gij feihdauh
hoemswtswt haenx, gou myaiz couh rih
lo. Haemhhaenx, daxmeh bae guhhong
dauqma, gou couh nauh de cien
gyaeqgaeq hawj gou gwn, hoeng
daxmeh naeuz: “Mbouj ndaej bw,
mwngz gwn aen gyaeq ndeu bae, couh
dwg gwn bae duz gaeq ndeu lo, ce
gyaeq hawj gaeqmeh faeg ok
gaeqnumh, caj duzde hung le gai aeu
cienz, sou couh miz buhmoq vaqmoq
lo.”Couh yienghneix, aen maqmuengh
naemj gwn gyaeqgaeq gou bienqbaenz
aenbop lo. Haemhhaenx, gou youq
gwnzcongz boek bae boek dauq cungj
ninz mbouj ndaek, ndaw cehda cungj
dwg yawjraen geij aen gyaeqgaeq
haenx. Siengj gwn gyaeqgaeq lai,
gou couh siengj daengz rouhhoenz,
cijaeu daxmeh bae rouhhoenz, gou
couh miz gihvei ndaej gwn gyaeqgaeq
lo. Siengj daengz neix, gou mbouj rox
mbouj nyinh ninz ndaek lo, ninz ndaej
diemzsubsub, fangzhwnz loq raen
ndaej gwn gyaeqgaeq, lij dajbak
gyopgyop ne.

(caengz sat)

□Vangz Gijveiz/黄启维

□□Lanz HanLanz Han’’gvangh/gvangh/蓝汉光蓝汉光

Mbwk: Ndwen caetnyied cibseiq,
Bae Gaeujeij doxcunz;
Baengh mehbaj Genzrumz,
Gangj daengz mwngz caux rox.
Biek nanz ndi doxraen,
Sim caem hoz youh geiq;
Ndwen caetnyied cibseiq,
Bae Gaeujeij doxcunz.

Bya dauq raen raemxmoq,
Hoh lauxgo baenz vunz;
Baengh mehbaj Genzrumz,
Gangj daengz mwngz caux rox.
Sai: Hwnzngoenz gou gw muengh,
Docih nuengx mbouj lumz;
Baengh mehbaj Genzrumz,
Dauq doxbungz ngoenzneix.

Doxbiek geij cib bi,
Gamjcingz ndicaengz duenh;
Hwnzngoenz gou gw muengh,
Docih nuengx mbouj lumz.
Suenq raeuz miz fukheiq,
Ngeix cingzngeih mbouj lumz;
Baengh mehbaj Genzrumz,
Dauq doxbungz ngoenzneix.
Mbwk: Geij cib bi mbouj raen,
Dangq baenz boux sengmienh;
Dangcw ndimiz dienh,
Fuk lij cuenq rox ndwi.
Saet nanz ndi caiz vaq,
Mbouj rox naj baengzndaem;
Geij cib bi mbouj raen,
Dangq baenz boux sengmienh;

Daj bouxgvan gou dai,
Guhmaiq baenz vunzcienh.
Dangcw ndimiz dienh,
Fug lij cuenq rox ndwi.
Sai: Dangx cw fug ndi moq,
Raeuz vuenh coq goleiz;
Daeuh dauq bienqbaenz feiz,
Lauqhei mbouj fukfaenh.
Gvan dai lwg guhgyax,
Gangj maz mizdi gyoh,
Dang cw fug ndi moq,
Raeuz vuenh coq goleiz;
Nuengx guhmaiq lij coz,
Gou rox mwngz gwnvei;
Daeuh dauq bienqbaenz feiz,
Lauqhei mbouj fukfaenh.

